
ཤིན་ཧྭ་གསར་འགྱུར་ཁང་པེ་ཅིང་ནས་་་་
ཟླ་7ཚེས་27ཉིན་གློག་འཕྲིན་འབྱོར་གསལ།
ཚེས་27ཉིན། ཕྱི་འབྲེལ་པུའི་མགྲིན་ཚབ་པ་་་་་་་་་་་་
དབང་ཝུན་པིན་གྱིས་ཁྲེང་ཏུར་བཅའ་སྡོད་ཨ་རིའི་་
སྤྱི་ཁྱབ་ཁེ་སྐྱོང་ལས་ཤག་སྒོ་བརྒྱབ་པའི་གནས་ཚུལ་
ངོ་སྤྲོད་བྱེད་སྐབས། ཨ་རིས་རྒྱལ་སྤྱིའི་བཅའ་་་་་་་་་་
ཁྲིམས་དང་རྒྱལ་སྤྱིའི་འབྲེལ་བའི་གཞི་རྩའི་ཚད་་་་་་
གཞི་ལས་ཚབས་ཆེན་འགལ་ཏེ་སྔོན་ལ་ཆབ་སྲིད་་་་་
ཐད་ཀྱི་བསྙད་བརྐོས་པས་ཀྲུང་གོར་དེ་མཚུངས་ཀྱི་་
ཁ་གཏད་བཅག་ནས་རང་ངོས་ཀྱི་ལུགས་མཐུན་ཁེ་་
དབང་སྲུང་སྐྱོང་བྱེད་དབང་དེ་བས་ཡོད་ཅེས་་་་་་་་་་
བརྗོད་པ་རེད།

དབང་ཝུན་པིན་གྱིས་དེ་ཉིན་གསར་འགོད་་་་་
པའི་འཆར་ཅན་ཚོགས་འདུའི་ཐོག་འབྲེལ་ཡོད་དྲི་་་
བར་ལན་འདེབས་སྐབས། ཟླ་7ཚེས་21ཉིན། ཨ་་
རི་ཕྱོགས་རྐྱང་པས་རྩོད་གཞི་བསླངས་ཏེ་གློ་བུར་དུ་
ཀྲུང་གོ་ཕྱོགས་ལ་ཤིའུ་སི་ཏུན་དུ་བཅའ་སྡོད་ཀྲུང་་་་
གོའི་སྤྱི་ཁྱབ་ཁེ་སྐྱོང་ལས་ཤག་སྒོ་རྒྱག་དགོས་པའི་་་་
བླང་བྱ་བཏོན་པ་རེད། དེར་བརྟེན་ཀྲུང་གོ་ཕྱོགས་་
ཀྱིས་ཨ་རིར་འཕྲལ་མར་འབྲེལ་ཡོད་ཀྱི་ནོར་འཁྲུལ་་
གཏན་འབེབས་ཕྱིར་འཐེན་བྱེད་དགོས་པའི་བླང་་་་
བྱ་བཏོན་པ་དང་། དེ་ལྟར་མིན་ཚེ་ཀྲུང་གོས་་་་་་་་་་་་
ལུགས་མཐུན་དང་དགོས་ངེས་ཀྱི་ལན་སློག་རྒྱུ་ཡིན་་
ལུགས་བརྗོད་པ་རེད། ཟླ་7ཚེས་24ཉིན། ཀྲུང་་་་་
གོའི་ཕྱི་འབྲེལ་པུའུ་ཡིས་ཁྲེང་ཏུར་བཅའ་སྡོད་ཨ་་་་་
རིའི་སྤྱི་ཁྱབ་ཁེ་སྐྱོང་ལས་ཤག་སྒོ་རྒྱག་དགོས་པའི་་་་
བརྡ་ཐོ་བཏང་ཡོད་ཅེས་བརྗོད་པ་རེད།

དབང་ཝུན་པིན་གྱིས་ཚེས་27ཉིན་གྱི་སྔ་དྲོ་ཨ་
རིའི་མི་སྣས་ཀྲུང་གོའི་བླང་བྱ་ལྟར་སྤྱི་ཁྱབ་ཁེ་སྐྱོང་་་
ལས་ཤག་ཕྱིར་འཐེན་བྱས་པ་དང་། ཁྲེང་ཏུར་་་་་་་་་
བཅའ་སྡོད་ཨ་རིའི་སྤྱི་ཁྱབ་ཁེ་སྐྱོང་ལས་ཤག་སྒོ་་་་་་་་
བརྒྱབ་པ་རེད། དེ་རྗེས་ཀྲུང་གོའི་གཙོ་གཉེར་སྡེ་་་་་
ཚན་གྱིས་གཞུང་སྒོ་ནས་འཛུལ་ཏེ་རྩིས་ལེན་དོ་དམ་
བྱས་ཡོད། ཀྲུང་གོས་ཨ་རིར་ཁྲེང་ཏུར་བཅའ་སྡོད་་
སྤྱི་ཁྱབ་ཁེ་སྐྱོང་ལས་ཤག་སྒོ་རྒྱག་དགོས་པའི་བླང་་་་
བྱ་བཏོན་པ་དང་འབྲེལ་རྩིས་ལེན་དོ་དམ་བྱས་པ་་་་
དེ་ནི་ཨ་རིས་ཤིའུ་སི་ཏུན་དུ་བཅའ་སྡོད་ཀྲུང་གོའི་་་
སྤྱི་ཁྱབ་ཁེ་སྐྱོང་ལས་ཤག་སྒོ་བརྒྱབ་པ་དང་འབྲེལ་་་་
བཙན་ཤེད་ངང་དེར་འཛུལ་བའི་ཁུངས་ལུང་མེད་་་
པའི་བྱེད་སྤྱོད་དེར་ལུགས་མཐུན་དང་དགོས་ངེས་་་
ཀྱི་ལན་སློག་པ་ཞིག་ཡིན་པས། རྒྱལ་སྤྱིའི་བཅའ་་་་་
ཁྲིམས་དང་རྒྱལ་སྤྱིའི་འབྲེལ་བའི་གཞི་རྩའི་ཚད་་་་་་
གཞི་དང་མཐུན་ལ་ཕྱི་འབྲེལ་གྱི་གོམས་སྲོལ་དང་་་་་
ཡང་མཐུན་ཡོད་ཅེས་བརྗོད་པ་རེད།

“ཀྲུང་ཨ་དབར་ཐོན་པའི་མིག་སྔའི་སྣང་ཚུལ་
དེ་རིགས་ང་ཚོས་མཐོང་འདོད་མེད། འགན་ཚང་་་
མ་ཨ་རིར་ཡོད། ང་ཚོས་ཨ་རིར་འཕྲལ་མར་ནོར་་་་
འཁྲུལ་ཡོ་བསྲང་བྱས་ཏེ་རྒྱལ་ཁབ་གཉིས་པོའི་་་་་་་་་་
འབྲེལ་བ་རྒྱུན་གཏན་གྱི་འཕེལ་རྒྱས་བགྲོད་ལམ་་་་་་
ཐོག་བསྐྱར་ལོག་བྱ་ཆེད་དགོས་ངེས་ཀྱི་ཆ་རྐྱེན་སྐྲུན་
དགོས་པའི་སྐུལ་ལྕག་ཡང་བསྐྱར་བྱ་རྒྱུ་ཡིན”ཞེས་་་
དབང་ཝུན་པིན་གྱིས་བརྗོད་པ་རེད།

（བསོད་ནམས་བདེ་སྐྱིད་ཀྱིས་བསྒྱུར།
བསོད་བདེ་དང་སྐལ་མཆོག་གིས་ཞུས）

ཕྱི་འབྲེལ་པུས་བསྟན་དོན།
ཨ་རིས་སྔོན་ལ་ཆབ་སྲིད་ཐད་ཀྱི་བསྙད་བརྐོས་པས་ཀྲུང་གོར་

དེ་མཚུངས་ཀྱི་ཁ་གཏད་གཅོག་དབང་ཡོད།

ཤིན་ཧྭ་གསར་འགྱུར་ཁང་ཁུན་མིང་ནས་ཟླ་7ཚེས་
28ཉིན་གློག་འཕྲིན་འབྱོར་གསལ། ལི་པ་ནོན་དུ་སྐྱོད་་་་་་
མཁན་ཀྲུང་གོའི་ཞི་བདེ་སྲུང་སྐྱོང་དཔུང་སྡེ་ཁག་བཅུ་དགུ་་་
པའི་རྗེས་གྲབས་རུ་ཤོག་དང་པོའི་དཔོན་དམག་205རྡོག་་་
ཐོན་བྱས་ཤིང་། ཚེས་28ཉིན་གྱི་སྔ་དྲོ་ཁུན་མིང་ཁྲང་ཧྲུའེ་་་་
རྒྱལ་སྤྱིའི་གནམ་ཐང་ནས་ལེ་པ་ནོན་གྱི་ལས་འགན་ཁུལ་དུ་་
འཕུར་རྒྱུ་དང་། ལེ་པ་ནོན་དུ་ལས་འགན་སྒྲུབ་བཞིན་པའི་་
ཞི་བདེ་སྲུང་སྐྱོང་དཔུང་སྡེ་ཁག་བཅོ་བརྒྱད་པའི་ལས་་་་་་་་་་་་
འགན་རྩིས་ལེན་ནས་ལོ་གཅིག་རིང་གི་ཞི་བདེ་སྲུང་སྐྱོང་གི་་
ལས་འགན་འཁུར་རྒྱུ་རེད།

ལེ་པ་ནོན་དུ་སྐྱོད་མཁན་ཀྲུང་གོའི་ཞི་བདེ་སྲུང་སྐྱོང་་་་་
དཔུང་སྡེ་ཁག་བཅུ་དགུ་པར་ཁྱོན་མི་410ཡོད་ཅིང་། དེ་་་་་
དག་ནི་དཔོན་དམག་180ལས་གྲུབ་པའི་ནུས་མང་བཟོ་་་་་་་
དམག་ཡན་ལག་རུ་ཁག་གཅིག་དང་། མི་200ལས་གྲུབ་་་་་་
པའི་བཟོ་སྐྲུན་དམག་མིའི་ཡན་ལག་རུ་ཁག་གཅིག མི་30
ལས་གྲུབ་པའི་སྨན་བཅོས་ཡན་ལག་རུ་ཁག་གཅིག་བཅས་་་་
རེད། དཔུང་སྡེ་དེ་ནི་སྐམ་དམག་གི་འབུམ་ཤོག་ཆེ་མོ་75
པའི་ལུའེ་ཤོག་ཅིག་དང་། འབུམ་ཤོག་ཆེ་མོ་74པའི་ལུའེ་་་་་
ཤོག་ཅིག ཀུའེ་ལིན་རྒྱབ་ཕྱོགས་མཁོ་སྒྲུབ་འགན་ལེན་ལྟེ་་་་་་
གནས་ཀྱི་ཁོངས་སུ་གཏོགས་པའི་སྨན་ཁང་བཅས་གཙོ་བོར་

བྱས་ནས་བཙུགས་པ་ཞིག་ཡིན་པ་དེས། མི་ཆོས་རིང་་་་་་་་་་་་
ལུགས་ཀྱི་ས་འོག་འབར་མདེལ་མེད་པ་བཟོ་བ་དང་། ཨར་་
ལས་བཟོ་སྐྲུན། མི་ཆོས་རིང་ལུགས་ཀྱི་རོགས་སྐྱོབ་སོགས་་་་
ཀྱི་ལས་འགན་བསྒྲུབ་རྒྱུ་རེད།

“ད་རེས་ཀྱི་ཞི་བདེ་སྲུང་སྐྱོང་གི་ལས་འགན་ཧུར་ཐག་་
ལེགས་སྒྲུབ་བྱ་ཆེད། ང་ཚོས་ས་འོག་འབར་མདེལ་མེད་པ་་་
བཟོ་བའི་འོས་བབ་ཀྱི་ར་སྤྲོད་དཔང་རྟགས་དང་། ཨར་་་་་་་
ལས་བཟོ་སྐྲུན། འཕྲལ་སྡོམ་འགོག་སྲུང་། རྨས་སྐྱོན་སྐྱོབ་་་་
བཅོས་སོགས་ཀྱི་ནང་དོན་ལ་བཀག་སྡོམ་རྣམ་པའི་མཉམ་་་་
སྡེབ་སྦྱོང་བརྡར་བྱས་པ་དང་། ལེ་པ་ནོན་གྱི་བཅའ་ཁྲིམས་་
དང་། ཡུལ་སྲོལ། གུས་ལུགས་སོགས་ལ་གོ་རིམ་ལྡན་པའི་་་
སྒོ་ནས་སློབ་སྦྱོང་བྱས་པ་མ་ཟད། དབྱིན་སྐད་སློབ་སྦྱོང་་་་་་་
ཡང་བྱས་པ་ཡིན”ཞེས་ལེ་པ་ནོན་དུ་བསྐྱོད་མཁན་ཀྲུང་་་་་་་་་
གོའི་ཞི་བདེ་སྲུང་སྐྱོང་དཔུང་སྡེ་ཁག་བཅུ་དགུ་པའི་བཀོད་་་
འདོམས་པ་ཏུའུ་ཅ་ཡིས་བཤད།

ཤེས་རྟོགས་བྱུང་བར་གཞིགས་ན། ལེ་པ་ནོན་དུ་སྐྱོད་་
མཁན་ཀྲུང་གོའི་ཞི་བདེ་སྲུང་སྐྱོང་དཔུང་སྡེ་ཁག་བཅུ་དགུ་་་
པའི་རྗེས་གྲབས་རུ་ཤོག་དང་པོའི་དཔོན་དམག་ལེ་པ་ནོན་་་
དུ་འབྱོར་ནས་ཉིན་14ལོགས་འཇོག་བྱས་རྗེས་ཞི་བདེ་སྲུང་་
སྐྱོང་དཔུང་སྡེ་བཅོ་བརྒྱད་པའི་དཔོན་དམག་དང་ལས་་་་་་་་་
འགན་རྩིས་སྤྲོད་རྩིས་ལེན་བྱས་ནས་དངོས་སུ་ལས་འགན་་་་
བསྒྲུབ་རྒྱུ་དང་། དཔུང་སྡེ་ཁག་བཅོ་བརྒྱད་པའི་རྗེས་་་་་་་་་་་་
གྲབས་རུ་ཤོག་དང་པོ་རྒྱལ་ནང་དུ་ལོག་རྗེས། ཉིང་སྐྱུར་་་་་་་
བརྟག་དཔྱད་བྱེད་རྒྱུ་མ་ཟད། ལོགས་འཇོག་ཀྱང་བྱེད་རྒྱུ་་་་
རེད། འཆར་གཞི་ལྟར་ན། ལེ་པ་ནོན་དུ་སྐྱོད་མཁན་ཀྲུང་་་
གོའི་ཞི་བདེ་སྲུང་སྐྱོང་དཔུང་སྡེ་ཁག་བཅུ་དགུ་པའི་རྗེས་་་་་་་
གྲབས་རུ་ཤོག་གཉིས་པའི་དཔོན་དམག་205ཟླ་8ཚེས་18
ཉིན་རྡོག་ཐོན་བྱེད་རྒྱུ་རེད།

ལེ་པ་ནོན་དུ་སྐྱོད་མཁན་ཀྲུང་གོའི་ཞི་བདེ་སྲུང་སྐྱོང་དཔུང་སྡེ་ཁག་བཅུ་དགུ་པའི་
རྗེས་གྲབས་རུ་ཤོག་དང་པོ་རྡོག་ཐོན་བྱས་པ།

⇑ ཟླ་7ཚེས་28ཉིན། ལེ་པ་ནོན་དུ་སྐྱོད་མཁན་ཀྲུང་གོའི་ཞི་བདེ་སྲུང་སྐྱོང་དཔུང་སྡེ་ཁག་བཅུ་དགུ་པའི་རྗེས་གྲབས་རུ་ཤོག་དང་་་
པོའི་དཔོན་དམག་ཚོས་ཐོན་ཁར་གུས་འདུད་ཞུ་བཞིན་པ།

ཤིན་ཧྭ་གསར་འགྱུར་ཁང་གྲོང་ཁྱེར་ཁའེ་་་
ཕུའུ་ཏོན་ནས་ཟླ་7ཚེས་27ཉིན་གློག་འཕྲིན་་་་་་
འབྱོར་གསལ། ཚེས་27ཉིན། རྒྱལ་སྤྱིའི་དངུལ་་་་་
ལོར་ཐེབས་རྩ་རྩ་འཛུགས（IMF）ཀྱི་ལག་བསྟར་་་
ལས་འཛིན་ལྷན་ཚོགས་ཀྱིས་ལྷོ་ཨ་ཧྥེ་རི་ཁའི་དངུལ་
བུན་གྱི་རེ་ཞུར་ཆོག་མཆན་སྤྲད་དེ་ཨ་སྒོར་དུང་་་་་་་་
ཕྱུར་43བཏང་བ་དེ་དག་རྒྱལ་ཁབ་དེ་གའི་ཏོག་་་་་་་
གསར་གློ་ཚད་རིམས་ནད་འགོག་རྒོལ་ལ་རྒྱབ་སྐྱོར་་

བྱ་རྒྱུར་སྤྱོད་རྒྱུ་ཡིན་པ་རེད།
IMFཡིས་གསལ་བསྒྲགས་ཤིག་སྤེལ་བའི་ནང་།

དངུལ་བུན་དེ་དག་IMFཡི་མ་དངུལ་གང་མགྱོགས་་་
མཉམ་འདྲེས་ཀྱིས་གཏོང་སྤྲོད་བྱས་ནས་ལྷོ་ཨ་ཧྥེ་རི་་་་
ཁར་གཏོང་ཡོང་དོ་སྙོམས་ཀྱི་གནད་དོན་ཐག་གཅོད་་་
བྱེད་རོགས་བྱ་རྒྱུ་མ་ཟད། རྒྱལ་ཁབ་དེའི་རིམས་ནད་་
འགོག་རྒོལ་གྱི་ཛ་དྲག་ཆེ་བའི་དགོངས་མཁོ་ཡང་སྐོང་
རྒྱུ་རེད་ཅེས་འཁོད་ཡོད་པ་རེད།

ཨར་ཅི་རི་ཡས་རིམས་འགོག་བཀག་སྡོམ་དུས་ཚོད་རིང་དུ་བཏང་བ།
ཏོག་གསར་གློ་ཚད་རིམས་ནད་མི་མཆེད་པ་བྱ་ཆེད། ཨར་ཅི་རི་ཡ་སྲིད་གཞུང་གིས་ཚེས་28ཉིན་ནས་་་་་་་་་་

བཟུང་བཀག་སྡོམ་བྱེད་ཐབས་སླར་ཡང་ཉིན་15རིང་དུ་བཏང་ཞིང་། རྒྱལ་ཡོངས་ཀྱི་ཞིང་ཆེན་29རུ་མཚན་་་་་་
མོའི་བྱེད་སྒོ་སྤེལ་མཚམས་བཞག་པ་དང་འབྲེལ་འགྲིམ་འགྲུལ་འགྲོ་འོང་བྱེད་མཚམས་ཀྱང་བཞག་པ་རེད།

འདི་ནི་ཨར་ཅི་རི་ཡའི་རྒྱལ་ས་ཨར་ཅིར་སིའི་མཚོ་འགྲམ་དུ་ཡུལ་སྐོར་མཐོང་དཀོན་པ།

རྒྱལ་སྤྱིའི་དངུལ་ལོར་ཐེབས་རྩ་རྩ་འཛུགས་ཀྱིས་ལྷོ་ཨ་ཧྥེ་རི་ཁར་དངུལ་
བུན་ཨ་སྒོར་དུང་ཕྱུར་43གཏོང་རྒྱུར་ཆོག་མཆན་སྤྲད་པ།

ཤིན་ཧྭ་གསར་འགྱུར་ཁང་ནས་གློག་་་་་་་་་་་་
འཕྲིན་འབྱོར་པ་གཞིར་བཟུང་། ཉིན་ཤས་གོང་།
སིང་ཀ་ཕོར་གྱི་ཡུལ་སྐོར་ཅུས་དང་། སིང་ཀ་ཕོར་་་་
གྱི་ཁེ་ལས་འཕེལ་རྒྱས་ཅུས། ས་གནས་དེ་གའི་ཡུལ་
སྐོར་གསར་སྤེལ་ཀུང་སི་བཅས་ཀྱིས་མཉམ་འབྲེལ་་་
ཐོག་ཁྱབ་བསྒྲགས་བྱས་དོན། ཤིན་སྒོར་ཁྲི་4500
(ཨ་སྒོར་ཁྲི་3248ཙམ་དང་མཚུངས)བཏང་ནས
“སིང་ཀ་ཕོར་བསྐྱར་དུ་འཚོལ་ཞིབ་བྱེད་་་་་་་་་་་་་་
པའི”བྱེད་སྒོ་སྤེལ་རྒྱུ་དང་། དེའི་དམིགས་ཡུལ་་་་་་་
གཙོ་བོ་ནི་ས་གནས་དེ་གའི་ཡུལ་སྐོར་ལས་རིགས་་་་་
འཕེལ་རྒྱས་བཏང་ནས་ཏོག་གསར་གློ་ཚད་རིམས་་་
ནད་ཀྱིས་ཡུལ་སྐོར་ལས་རིགས་ལ་རྡབ་རྡེག་བཏང་་
བར་ཁ་གཏད་གཅོག་རྒྱུ་རེད། སིང་ཀ་ཕོར་ཡུལ་་་་་་

སྐོར་ཅུས་ཀྱི་ཅུས་ཀྲང་ཁྲེན་ཅན་ལུང་གིས་ད་ཐེངས་
ཀྱི་བྱེད་སྒོ་བརྒྱུད། སིང་ཀ་ཕོར་གྱི་དམངས་ཚོགས་་
ལ་ལྟ་ཚུལ་གསར་པ་ཞིག་ཐོབ་པ་བྱ་རྒྱུ་སྟེ། རྒྱལ་་་་་་་
ནང་དུ་སྤྲོ་གསེང་ལ་ཕྱིན་ནས་འཛད་སྤྱོད་བྱས་ཏེ་་་་་
ས་གནས་དེ་གའི་ཁེ་ལས་ལ་རྒྱབ་སྐྱོར་བྱ་རྒྱུ་དེ་ཡིན་་་
ཞེས་བརྗོད།

ས་གནས་དེ་གའི་སྨྱན་སྦྱོར་གྱིས་གནས་ཚུལ་་་་་
སྤེལ་བར་གཞིགས་ན། ཟླ་7ཚེས་21ཉིན་བར།
སིང་ཀ་ཕོར་གྱི་མགྲོན་ཁང་80ཙམ་སླར་ཡང་སྒོ་མོ་་
འབྱེད་རྒྱུའི་ཆོག་མཆན་ཐོབ་ཅིང་། སིང་ཀ་ཕོར་གྱི་
མགྲོན་ཁང་དུ་ཁྱོན་ཁང་མིག་ཁྲི་6.7ཙམ་ཡོད་པ་་་་་
དང་མིག་སྔར་ཕྱེད་ཀ་ལྷག་ཙམ་གྱིས་རིམས་ནད་ལ་
ཁ་གཏད་གཅོག་བཞིན་ཡོད་པ་རེད།

སིང་ཀ་ཕོར་གྱིས་ཤིན་སྒོར་ཁྲི་4500བཏང་ནས་རྒྱལ་ནང་གི་
ཡུལ་སྐོར་ལས་རིགས་འཕེལ་རྒྱས་གཏོང་རྒྱུ་ཡིན་པ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་7ཚེས་་་་
27ཉིན་གློག་འཕྲིན་འབྱོར་གསལ། རྒྱལ་དོན་བློན་ཆེན་་
ཧྥེང་ཕེ་ཨའོ་ཡིས་སྤེལ་བའི་ཀྲུང་གོ་དང་འབྲེལ་བའི་་་་་་་་་་་་
གཏམ་བཤད་ལ་ཨ་རིའི་རྒྱལ་ནང་དུ་སྐྱོན་བརྗོད་ཕོག་་་་་་་་
པར་དམིགས་ཏེ། ཚེས་27ཉིན། ཕྱི་འབྲེལ་པུའི་མགྲིན་་་་་
ཚབ་པ་དབང་ཝུན་པིན་གྱིས། ད་ཆ་ནི་འདུ་ཤེས་འཛིན་་་་
སྟངས་ཐད་དབྱེན་དཀྲུག་བྱས་ཏེ་ཁ་གཏད་དུ་ལངས་པའི་
ལོ་རབས་མ་རེད། འཛམ་གླིང་སྣེ་མང་ཅན་གྱི་རླབས་་་་་་་་
རྒྱུན་འགོག་ཐབས་བྲལ་བ་ཞིག་ཡིན། ཀྲུང་གོ་ཕྱོགས་ཀྱིས་
ཨ་རི་ཕྱོགས་ཀྱི་སྲིད་ཚོང་པ་ཉུང་ཤས་ཀྱིས་ཀྲུང་གོ་གུང་་་་་་
ཁྲན་ཏང་དང་ཀྲུང་གོ་མི་དམངས་ལ་དཀྲོག་གཏམ་བཟོ་་་་་
བ་དང་དམའ་འབེབས་གཏོང་བ། ཀྲུང་ཨའི་འགྲོ་འོང་་་་་་
དང་མཉམ་ལས་ལ་བཀག་འགོག་བྱེད་པ་དང་གཏོར་་་་་་་་་
བཤིག་གཏོང་བ་བཅས་ཀྱི་ནོར་འཁྲུལ་གྱི་གཏམ་སྤྱོད་སྤེལ་
མཚམས་འཇོག་དགོས་པའི་སྐུལ་འདེབས་བྱ་རྒྱུ་ཡིན་ཞེས་་
བརྗོད་པ་རེད།

ཉིན་དེའི་གསར་འགོད་པའི་འཆར་ཅན་ཚོགས་འདུའི་
ཐོག་གསར་འགོད་པ་ཞིག་གིས་དྲིས་དོན། ཨ་རིའི་ཕྱི་་་་་་་་་་་་
ཕྱོགས་འབྲེལ་བའི་ཨུ་ལྷན་གྱི་ཚོགས་གཙོ་ཧ་སིས་ཉིན་ཤས་་་
གོང་ཐུའེ་ཐེ་བཏང་བ་དང་ཆབས་ཅིག ཁོང་གིས་སྤེལ་བའི་
རྩོམ་ཡིག་ཀྱང་བརྒྱུད་བསྐུར་བྱས་ཏེ། དེ་གོང་ཧྥེང་ཕེ་ཨའོ་་་
ཡིས་ཙུང་ཐུང་ཉི་ཁེ་སུང་གི་དཔེ་མཛོད་ཁང་དུ་སྤེལ་བའི་་་་་་
གཏམ་བཤད་ལ་སྐྱོན་བརྗོད་བྱས་ཡོད། ཁོང་གི་རྩོམ་ཡིག་་་་
ནང་། ཧྥེང་ཕེ་ཨའོ་ཡིས་ལོ་རྒྱུས་འཁྱོག་བཤད་བྱས་པ་མ་་་་་་
ཟད། ད་དུང་མིག་སྔའི་གལ་ཆེ་ཤོས་ཀྱི་ཕྱོགས་གཉིས་པོའི་་་
འབྲེལ་བའི་ཐད་ལག་བསྟར་མི་ཐུབ་ལ་རྒྱུན་མཐུད་ཀྱང་མི་་་
ཐུབ་པའི་སྲིད་ཇུས་བཏོན་ནས་གནོད་འཚེ་ཕོག་ཟིན་པའི་་་་
ཕྱོགས་གཉིས་པོའི་འབྲེལ་བར་ངོ་ཚ་ཁ་སྐྱེངས་བ་ཞིག་་་་་་་་་་་་
བཟོས་ཡོད་ཅེས་འཁོད་ཡོད། ཀྲུང་གོ་ཕྱོགས་ཀྱིས་དེའི་ཐད་
དཔྱད་གཏམ་གང་ཞིག་སྤེལ་རྩིས་ཡོད་དམ།

དབང་ཝུན་པིན་གྱིས་ཧྥེང་ཕེ་ཨའོ་ཡིས་ལོ་བཞི་བཅུ་་་་་་
ལྷག་ཙམ་རིང་གི་ཀྲུང་ཨའི་འབྲེལ་བ་ཕྱོགས་ཡོངས་ནས་་་་་་་་
ཁས་མི་ལེན་པ་དང་། ཀྲུང་གོ་གུང་ཁྲན་ཏང་ལ་འཛེམས་་་་་་
བག་མེད་པར་དམའ་འབེབས་བཏང་བ་དང་རྒོལ་རྡུང་བྱས་
ཁར། ཀྲུང་གོར་ཕྱོགས་ཡོངས་ནས་མཐའ་བསྐོར་ནས་་་་་་་་་་
བཀག་སྡོམ་བྱ་རྒྱུ་ཡིན་ཞེས་འུད་སྒྲོག་ཀྱང་བྱས་ཡོད། ཁོ་་་་
པའི་གཏམ་འཆལ་དེ་དག་ཧམ་པ་ཆེ་ལ་ཁུངས་ལུང་གཏན་་་
ནས་མེད་པས། ཨ་རིའི་དཔྱོད་ལྡན་མི་སྣ་ཚུད་པའི་ཞི་་་་་་་་་་་
བདེར་གཅེས་འཛིན་བྱེད་མཁན་དང་བདེན་པ་སྐྱོང་མཁན་་
ཡོངས་ཀྱི་སྐྱོན་བརྗོད་དང་རྒོལ་གཏམ་ཡང་ཕོག་ཡོད་ཅེས་་་་
བརྗོད་པ་རེད།

དབང་ཝུན་པིན་གྱིས་ཧྥེང་ཕེ་ཨའོ་ཡིས་ཀྲུང་གོ་གུང་་་་་་
ཁྲན་ཏང་ནི“བཙན་དབང་རིང་ལུགས་ཆེད་དུ་བྱུང་བ་ཞིག་
རེད”ཅེས་དམའ་འབེབས་བཏང་ཡོད། དེ་ནི་ཁོ་པ་རྨོངས་་
པ་ཞིག་ཡིན་པ་མ་ཟད་ཕྱོགས་ཞེན་པ་ཞིག་ཡིན་པ་དེ་བས་་་་་
གསལ་པོ་ཤེས་ཐུབ། ཀྲུང་གོ་གུང་ཁྲན་ཏང་ཉིད་དེ་སྔའི་་་་་་་
ཏང་ཡོན་བཅུ་གྲངས་ལས་མེད་པའི་ཏང་ཤོག་ཆུང་ངུ་ཞིག་་་

ནས་ད་ཆའི་ཏང་ཡོན་ཁྲི་9100ལྷག་ཙམ་ཡོད་པ་དང་་་་་་་་་་
འཛམ་གླིང་ཐོག་མི་འབོར་མང་ཤོས་ཀྱི་རྒྱལ་ཁབ་ཅིག་ཏུ་་་་་་་
ཡུན་རིང་སྲིད་སྐྱོང་བའི་ཏང་ཤོག་ཆེན་པོ་ཞིག་ལ་གྱུར་ཐུབ་་
པའི་རྒྱུ་རྐྱེན་གཙོ་བོ་ནི་ཀྲུང་གོ་གུང་ཁྲན་ཏང་གིས་ཐོག་་་་་་་་་་
མཐའ་བར་གསུམ་དུ་མི་དམངས་ཀྱི་ཁེ་ཕན་ཨང་དང་པོར་་་
འཇོག་པ་དང་། ཐོག་མཐའ་བར་གསུམ་དུ་མི་དམངས་་་་་་་་
དང་མཉམ་དུ་དཀའ་སྡུག་མཉམ་མྱོང་དང་མཉམ་འཆི་་་་་་་་་
མཉམ་གསོན་བྱས་པ་ལས་བྱུང་བ་ཞིག་ཡིན་པ་ཧྥེང་ཕེ་ཨའོ་་
ཡིས་ཤེས་ཀྱི་མེད། ཉེ་ཆར་ཧ་ཧྥུའུ་སློབ་ཆེན་ཁེན་ཉི་ཏི་སྲིད་
གཞུང་སློབ་གླིང་གིས་སྤེལ་བའི་ཞིབ་འཇུག་སྙན་ཞུ་ཞིག་་་་་་་་
ནང་བསྟན་དོན། ཀྲུང་གོ་གུང་ཁྲན་ཏང་གི་འགོ་ཁྲིད་འོག་་་
ཀྲུང་གོ་མི་དམངས་ཀྱིས་ཀྲུང་གོ་སྲིད་གཞུང་ལ་རྒྱབ་སྐྱོར་་་་་་་
བྱེད་ཚད་དང་བློ་ཡིད་ཚིམ་ཚད་93%ལས་བརྒལ་ཡོད།
ཨ་རིའི་གྲགས་ཅན་གྱི་སྤྱི་འབྲེལ་ཀུང་སི་ཨའེ་ཏེ་མན་གྱིས་་་་་་
ཀྱང་ཁྱབ་བསྒྲགས་བྱས་པའི་ཡིད་ཆེས་ཐོབ་ཚད་ཀྱི་བརྟག་་་་
དཔྱད་འབྲས་བུ་ལས་མངོན་གསལ། ཀྲུང་གོའི་དམངས་་་་་་
ཚོགས་ཀྱིས་རང་རྒྱལ་ཁབ་ཀྱི་སྲིད་གཞུང་ལ་ཡིད་ཆེས་བྱེད་་་
ཚད་95%ཟིན་པ་དེ་བཅར་འདྲི་དང་ལེན་བྱས་པའི་རྒྱལ་་་་
ཁབ་ཁྲོད་ཨང་དང་པོར་སླེབས་པ་དང་། འོན་ཀྱང་ཨ་རིར་་
48%ལས་ཟིན་གྱི་མེད་ལ་མཇུག་ནས་རྩིས་པའི་ཨང་་་་་་་་་་་་
གཉིས་པ་ཡིན་ཞེས་བརྗོད་པ་རེད།

“ཀྲུང་གོ་གུང་ཁྲན་ཏང་གི་དམིགས་ཡུལ་ནི་ཀྲུང་ཧྭ་མི་་
རིགས་རླབས་ཆེན་བསྐྱར་དར་བྱ་རྒྱུ་དེ་ཡིན་པ་ལས་ཨ་རིའི་་
ཚབ་བྱ་རྒྱུ་དེ་མིན། ཨ་རིའི་རྒྱལ་སྤྱིའི་གནས་བབ་ཐད་་་་་་་་་་་
མཐར་གཏུག་ནས་བརྗོད་ན་ཨ་རི་རང་ཉིད་ལ་ཐུག་ཡོད་པ་་
ལས་རྒྱལ་ཁབ་གཞན་དང་འབྲེལ་བ་མེད”ཅེས་དབང་ཝུན་་
པིན་གྱིས་བརྗོད་པ་དང་། ཡང་ཁོང་གིས་ཀྲུང་གོ་གུང་ཁྲན་་
ཏང་ནི་ཀྲུང་གོའི་མི་དམངས་ལ་བདེ་སྐྱིད་དོན་གཉེར་བྱེད་་་
མཁན་གྱི་སྲིད་ཏང་ཞིག་ཡིན་ལ། མིའི་རིགས་ཀྱི་ཡར་ཐོན་་་
བྱ་གཞག་ཆེད་འབད་འཐབ་བྱེད་མཁན་གྱི་སྲིད་ཏང་ཞིག་་་་
ཀྱང་ཡིན། ཀྲུང་གོ་ནི་ཞི་བདེ་མཉམ་གནས་ཀྱི་རྩ་དོན་ཁག་་
ལྔ་དར་སྤེལ་གཏོང་མཁན་དང་ལག་ལེན་བསྟར་མཁན་ཡིན་
ལ། མཉམ་འབྲེལ་རྒྱལ་ཚོགས་བདེ་འཇགས་ལས་འཛིན་་་་་་
ལྷན་ཚོགས་ཀྱི་ལས་འགན་རྒྱུན་འཛིན་བྱེད་མཁན་རྒྱལ་ཁབ་
ལྔའི་ཁྲོད་ཀྱི་ཞི་བདེ་སྲུང་སྐྱོང་མི་སྣ་གཏོང་མཁན་མང་ཤོས་་
ཀྱི་རྒྱལ་ཁབ་ཅིག་ཀྱང་ཡིན་པ་དང་ཁྲའོ་ཞན་ཕྱེད་གླིང་གི་་་་་་
ཉིང་རྡུལ་དང་དབྱི་རན་གྱི་ཉིང་རྡུལ་སོགས་རྒྱལ་སྤྱིའི་ས་་་་་་་
ཁུལ་གྱི་གླེང་མང་བའི་གནད་དོན་ཞི་བའི་ངང་ཐག་གཅོད་་་
བྱེད་ཆེད་དང་། དེ་བཞིན་གནམ་གཤིས་འགྱུར་ལྡོག་ལ་ཁ་་་
གཏད་གཅོག་པ་སོགས་གོ་ལ་ཧྲིལ་པོའི་འགྲན་སློང་ཁྲོད་་་་་་་་
དགེ་མཚན་ལྡན་པའི་ནུས་པ་བཏོན་ཡོད། ཉེ་བའི་ལོའི་་་་་་་་
ནང་འཛམ་གླིང་གི་དཔལ་འབྱོར་འཕར་རྒྱུར་ལེགས་སྐྱེས་་་་་
འབུལ་ཚད་30%ལྷག་ཙམ་ཟིན་ནས་རྒྱལ་སྤྱིའི་སྤྱི་ཚོགས་་་་་
ཀྱིས་ཨེ་ཤེ་ཡའི་དངུལ་རྩའི་ཉམས་ཉེན་དང་རྒྱལ་སྤྱིའི་་་་་་་་་་་་
དངུལ་རྩའི་ཉམས་ཉེན་ལ་ཁ་གཏད་གཅོག་རྒྱུར་ལེགས་སྐྱེས་
ཆེན་པོ་ཕུལ་ཡོད། དོན་དངོས་དེ་དག་སྐྱེ་བོ་ཀུན་གྱིས་མིག་་
མཐོང་ལག་འཛིན་ཐུབ་པ་ཞིག་ཡིན་པས་ཧྥེང་ཕེ་ཨའོ་་་་་་་་་་་་

གཅིག་པུས་རྩིས་མེད་དུ་གཏོང་ག་ལ་ཐུབ་ཅེས་བརྗོད་པ་་་་་་་
རེད།

“ཧྥེང་ཕེ་ཨའོ་ཡི་གཏམ་བཤད་ནང་ཀྲུང་གོར་ངོ་རྒོལ་་་
བྱེད་པར་དབྱེན་དཀྲུག་བྱེད་གང་ཐུབ་བྱས་ཡོད། འོན་ཀྱང་
ཁོ་པས་མིའི་རིགས་སྔ་ས་ནས་དུས་རབས་21ཏུ་བསྐྱོད་ཟིན་
ཞིང་། འཁོན་འཛིན་འུད་སྒྲོག་བྱེད་པ་དང་ཁ་གཏད་དུ་་་་་་་
ལངས་རྒྱུའི་ཁོག་པ་རྒྱོང་བ་ནི་དུས་རབས་ཀྱི་རླབས་རྒྱུན་་་་་་་
འདི་དང་རྩ་བ་ནས་མཐུན་ཐབས་མེད་པ་ཞིག་རེད་ལ། ལོ་་
རྒྱུས་ཀྱི་འཁོར་ལོ་ཕྱིར་བཤོལ་བྱས་པ་ཞིག་དང་མི་སེམས་་་་་་་
ཐོབ་ཐབས་བྲལ་བ་ཞིག་རེད་ཅེས་”དབང་ཝུན་པིན་གྱིས་་་་་
བརྗོད་པ་དང་། ཁོང་གིས“ཧྥེང་ཕེ་ཨའོ་ཡིས་ཁ་ནས་་་་་་་་་་་་
དམངས་གཙོ་རང་དབང་ཟེར་བར་སྲུང་སྐྱོང་བྱེད་དགོས་་་་་
ཞེས་ཤོད་ཀྱི་ཡོད། དོན་དངོས་ཐོག་ཁོ་པས་དམངས་གཙོ་་་་
རང་དབང་གི་ཚབ་བྱེད་མི་ཐུབ། ཁོ་པ་ནི་ཨ་རིའི་བཙན་་་་་་
དབང་གི་ཆེད་དུ་དང་ཁོ་པའི་རྒྱབ་ཕྱོགས་ཀྱི་ཁེ་ཕན་ཚོགས་་
པར་ཞབས་འདེགས་ཞུ་ཆེད་རེད། འོན་ཀྱང་ད་ཆ་ནི་འདུ་་་
ཤེས་འཛིན་སྟངས་ཐད་དབྱེན་དཀྲུག་བྱས་ཏེ་ཁ་གཏད་དུ་་་་
ལངས་བའི་ལོ་རབས་མ་རེད། འཛམ་གླིང་སྣེ་མང་ཅན་གྱི་་་
རླབས་རྒྱུན་ནི་འགོག་ཐབས་བྲལ་བ་ཞིག་རེད”ཅེཅེེས་བརྗོད་་
པ་རེད།

དབང་ཝུན་པིན་གྱིས། ད་ལོ་ཙུང་ཐུང་ཉི་ཁེ་སུང་གིས་
ཀྲུང་གོར་འཚམས་འདྲི་བྱས་ནས་དུས་རབས་ཕྱེད་ཙམ་སོང་
ཡོད། ཀྲུང་ཨའི་འབྲེལ་བ་དུས་རབས་ཕྱེད་ཙམ་གྱི་འཕེལ་་་་
རྒྱས་བརྒྱུད་རིམ་ལས། འདྲ་མཉམ་གྱི་ལྟ་སྟངས་འཛིན་པ་་་་
དང་ཕན་ཚུན་བརྩི་འཇོག་བྱས་ཚེ། ཀྲུང་ཨའི་འབྲེལ་བ་་་་་་་་
གཞི་ནས་བརྟན་ལྷིང་དང་སྐྱོན་བྲལ་ངང་འཕེལ་རྒྱས་གཏོང་
ཐུབ་པ་གསལ་པོ་མངོན་ཡོད། ཀྲུང་གོས་ཨ་རིར་འགྱུར་་་་་་་་
ལྡོག་གཏོང་འདོད་མེད་ལ། ཨ་རིས་ཀྲུང་གོར་འགྱུར་ལྡོག་་་་
ཀྱང་གཏོང་མི་ཐུབ། ཀྲུང་གོ་ཕྱོགས་ཀྱིས་ཨ་རི་ཕྱོགས་དང་་་
མཉམ་དུ་མཐུན་སྦྱོར་དང་། མཉམ་ལས། བརྟན་ལྷིང་་་་་་་་་
བཅས་རྩ་བའི་དགོངས་གཞིར་བྱས་པའི་ཀྲུང་ཨའི་འབྲེལ་བ་
འཕེལ་རྒྱས་གཏོང་འདོད་ཡོད། འོན་ཀྱང་བཙན་པོ་དབང་་
ཡོད་དང་འདྲ་མཉམ་མེད་པར་ང་ཚོས་དང་ལེན་བྱེད་མི་་་་་་་
སྲིད། ཀྲུང་གོ་མི་དམངས་ནི་ཉམ་ཆུང་ཐུབ་ཚོད་བཏང་་་་་་་་
ཆོག་པ་ཞིག་མིན་ལ། འཛམ་གླིང་གི་མི་དམངས་ཀྱང་ལས་་་
སླ་པོར་མགོ་སྐོར་ཐེབས་མཁན་ཞིག་མིན། “ང་ཚོས་ཨ་རི་་་་
ཕྱོགས་ལ་སྲིད་ཚོང་པ་ཉུང་ཤས་ཀྱིས་ཀྲུང་གོ་གུང་ཁྲན་ཏང་་
དང་ཀྲུང་གོ་མི་དམངས་ལ་དཀྲོག་གཏམ་བཟོ་བ་དང་་་་་་་་་་་་
དམའ་འབེབས་གཏོང་བ་དང་། ཀྲུང་ཨའི་འགྲོ་འོང་དང་་་་
མཉམ་ལས་ལ་བཀག་འགོག་བྱེད་པ་དང་གཏོར་བཤིག་་་་་་་་་
གཏོང་བའི་ནོར་འཁྲུལ་གྱི་གཏམ་སྤྱོད་སྤེལ་མཚམས་འཇོག་་
དགོས་པའི་སྐུལ་འདེབས་བྱ་རྒྱུ་ཡིན། ང་ཚོས་འཛམ་གླིང་་་་
ཐོག་ཞི་བདེར་གཅེས་འཛིན་བྱེད་མཁན་རྒྱལ་ཁབ་དང་མི་་་་
སྣ་ཡོངས་ཡར་ལངས་ནས་ཧྥེང་ཕེ་ཨའོ་བཅས་པའི་འཛམ་་་་
གླིང་ཞི་བདེར་གནོད་འཚེ་གཏོང་མཁན་གྱི་སྨྱོ་ཧམ་ཆེན་་་་་་་་
པོའི་གཏམ་སྤྱོད་ལ་ངོ་རྒོལ་བྱ་རྒྱུའི་འབོད་སྐུལ་བྱ་རྒྱུ་་་་་་་་་་་་་་
ཡིན”ཞེས་བརྗོད་པ་རེད།

ཕྱི་འབྲེལ་པུས།
ཨ་རི་ཕྱོགས་ཀྱི་སྲིད་ཚོང་པ་ཉུང་ཤས་ཀྱིས་ཀྲུང་ཨའི་འགྲོ་འོང་དང་མཉམ་ལས་ལ་བཀག་འགོག་བྱེད་པ་དང་གཏོར་

བཤིག་གཏོང་བའི་ནོར་འཁྲུལ་གྱི་གཏམ་སྤྱོད་སྤེལ་མཚམས་འཇོག་དགོས་པའི་སྐུལ་འདེབས་བྱས་པ།


